
 Permafrost Thaw Activity  
 

ᓄᓇᐅᑉ ᐃᑭᐊᖓᓂ ᕿᖀᓐᓇᐅᔭᖅᑐᒥᒃ ᑕᑯᑎᑦᑎᓂᖅ 
 
ᖁᕝᕙᓯᖕᓂᖏᑦ: ᖁᕝᕙᓯᖕᓂᓖᑦ 7 - 9 (ᐊᕐᕌᒍᓖᑦ 12 – 15) 
ᐊᑯᓂᐅᓂᖓ: ᐊᑯᓂᐅᑎᒋᓪᓗᐊᕐᓂᖓ 40-ᑎᑦᑕᐃᑦ (ᑎᑭᓪᓗᒍ 1 ᐃᑲᕐᕋᖅ) 
ᐱᕙᒌᔭᕐᓂᖓᑕ ᐊᑯᓂᐊᓂᖓ: ᐅᓐᓄᐊᓕᒫᖅ (ᖁᐊᖅᓯᐊᕆᓗᒍ ᓄᓇᐅᑉ ᐃᑭᐊᖓᓂ ᕿᖀᓐᓇᐅᔭᖅᑐᒃᓴᖅ) 
 
ᖃᐅᔨᒪᔭᐅᔭᕆᐊᓕᒃ: ᑖᓐᓇ ᐱᓕᕆᐊᖑᓂᐊᖅᑎᓪᓗᒍ ᐱᐅᓂᖅᐹᖑᑐᐃᓐᓇᕆᐊᓕᒃ ᐊᐅᔭᐅᑉ ᑕᖅᑭᖓᓂ, ᐃᔾᔪᖅ 
ᐱᑐᐃᓐᓇᐅᑎᓪᓗᒍ ᓯᓚᒥᑦ. ᐃᔾᔪᖅ ᐱᑐᐃᓐᓇᐅᖏᑉᐸᑦ, ᐊᑐᖅᑕᐅᔪᓐᓇᕐᒥᔪᖅ ᐃᒡᓗᒥ ᐱᕈᖅᓯᐅᖑᕙᒃᑐᑦ ᐃᔾᔪᖓ 
ᐅᕝᕙᓘᓐᓃᑦ ᐊᑐᓚᐅᖅᓯᒪᖏᑦᑐᒥᒃ, ᐳᓯᑳᑦ ᖁᖅᑕᕐᕕᖓᓂᒃ.  
 
 
 
ᐃᓕᑕᐅᖁᔭᑦ: 
 
ᐃᓕᓐᓂᐊᖅᑎᑦ ᐃᓕᑦᑎᓂᐊᖅᐳᑦ: 

1) ᐃᓕᑦᑎᓗᑎᒃ ᓄᓇᐅᑉ ᐃᑭᐊᖓᓂ ᖁᐊᖑᐃᓐᓇᐅᔭᖅᑐᒥᒃ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᖃᓄᖅ 
ᐊᒃᑐᐃᓂᖃᕈᓐᓇᕐᒪᖔᑦ ᓄᓇᐅᑉ ᐃᑭᐊᖓᓂ ᕿᖀᓐᓇᐅᔭᖅᑐᒥᒃ.  

2) ᐅᖃᐅᓯᕆᓗᒋᑦ ᐊᑲᐃᓪᓕᐅᕈᑕᐅᔪᑦ ᕿᕿᔪᓕᐅᕋᓱᐊᖅᓂᕐᒥ, ᐊᒻᒪ ᖃᓄᐃᒻᒪᑦ ᐱᒻᒪᕆᐅᖕᒪᖔᑦ ᓄᓇᐅᑉ 
ᐃᑭᐊᖓᓂ ᕿᕿᔪᖅ ᓄᓇᕗᒻᒥ.  

3) ᐋᖅᑭᒃᓯᓗᑎᒃ ᒥᑭᑦᑐᒥᒃ ᓄᓇᐅᑉ ᐃᑭᐊᖓᓂ ᖁᐊᖑᓇᔭᖅᑐᒥᒃ ᑕᑯᔭᐅᔪᒃᓴᒥᒃ ᓇᓚᐅᑦᑖᕐᓗᑎᒡᓗ 
ᖃᓄᐃᓐᓇᔭᕐᒪᖔᑦ ᓴᓇᔭᒥᒍᑦ ᓄᓇᐅᑉ ᐃᑭᐊᖓᓂ ᕿᕿᔪᖅ ᐆᓇᔾᔭᒃᐸᑦ.  

 
ᐋᖅᑭᒃᓯᒪᔪᖅ ᑕᑯᒃᓴᐅᖏᑦᑐᒃᑯᑦ: 
 
ᑕᑯᓗᒍ ᐋᖅᑭᒃᓯᒪᔪᖅ ᓇᓗᓇᐃᕈᑦ (A)-ᒥ ᓇᓗᓇᐃᖅᓯᒪᖕᒪᑦ ᖃᓄᐃᓕᖓᓂᖏᓐᓂᒃ ᓯᓚ ᐊᓯᔾᔨᖅᐸᓪᓕᐊᓂᖓᓂᒃ 
ᐊᒻᒪ ᓄᓇᐅᑉ ᐃᑭᐊᖓᓂ ᖁᐊᖑᐃᓐᓇᐅᔭᖅᑐᖅ.   
 

 ᓄᓇᐅᑉ ᐃᑭᐊᖓᓂ ᕿᕿᔪᖅ ᒪᓂᕋᖅ ᖁᐊᖑᔪᖅ ᕿᓚᒻᒥᐅᓛᖑᓂᖓ ᐊᕐᕌᒎᒃ ᒪᕐᕉᒃ. ᓄᓇᕗᒻᒥ, ᒪᓂᕋᖅ 
ᖁᐊᖑᐃᓐᓇᐅᔭᖅᑐᖃᐅᕐᒪᑦ ᓄᓇᐅᑉ ᐃᑭᐊᖓᒍᑦ, ᐃᒪᐃᑦᑑᓪᓗᓂ ᓄᓇᐅᑉ ᐃᑭᐊᖓᒍᑦ ᖁᐊᖑᐃᓐᓇᐅᔭᖅᑐᖅ 
ᐊᕐᕌᒍᓕᒫᖅ.  

 ᐱᔾᔪᑕᐅᓪᓗᓂ ᓯᓚᐅᑉ ᐊᓯᔾᔨᖅᐸᓪᓕᐅᓂᖓ, ᐊᒃᑐᖅᑕᐅᓂᖃᕐᒪᑦ ᐅᑭᐅᖅᑕᖅᑑᑉ ᓂᒡᓚᓱᖕᓂᖓ  
ᐅᖅᑰᓯᕙᓪᓕᐊᓕᕐᒪᑦ. ᐅᖅᑰᓯᕙᓪᓕᐊᓂᖓᓄᑦ, ᓄᓇᐅᑉ ᐃᑭᐊᖓᓂ ᖁᐊᖅ ᐊᐅᒃᐸᓪᓕᐊᓕᕈᓐᓇᕐᒪᑦ.  

 ᓴᓇᔭᐅᓯᒪᔪᑦ (ᐃᒡᓗᕐᔪᐊᑦ, ᐊᖅᑯᑏᑦ, ᐃᑳᕈᑏᑦ, ᒥᑦᑕᕐᕖᑦ, ᐊᓯᖏᓪᓗ.) ᒪᓂᖅᑲᒥ ᖁᐊᖑᔪᒦᒻᒪᑕ. ᖁᐊᖑᓪᓗᓂ 
ᐃᔾᔪᖅ ᐊᐅᓚᔭᖏᓐᓂᖅᓴᐅᖕᒪᑦ ᐊᐅᒪᔪᒥᑦ ᐃᔾᔪᕐᒥᑦ. ᑭᓱᑐᐃᓐᓇᕐᒥᒃ ᓴᓇᓗᓂ ᖁᐊᖑᐃᓐᓇᐅᔭᖅᑐᒥ 
ᐊᐅᓚᖏᑦᑎᐊᖅᑐᓕᐅᕐᓇᖅᓂᕐᓴᖅ ᐊᖏᔪᒥᒃ ᓴᓇᓗᓂ ᐊᑯᓂᐅᓂᕐᓴᕐᓗ ᓇᐸᔪᓐᓇᕋᔭᖅᖢᓂ.  

 ᖃᔅᓯᒐᓴᐅᕗᑦ ᐊᔾᔨᒌᖏᑦᑐᑦ ᐊᑐᖅᑕᐅᔪᓐᓇᖅᑐᑦ ᓴᓇᓗᓂ ᕿᕿᔪᒃᑯᑦ. ᕿᕿᔪᖅ ᓄᓇᐅᑉ ᐃᑭᐊᖓᓃᑦᑐᖅ 
ᐊᐅᒃᐸᓪᓕᐊᓕᖅᐸᑦ ᓴᓇᔭᐅᓯᒪᔪᓪᓗ ᖁᐊᖑᔪᒧᑦ ᒪᓕᑦᑎᐊᖅᓯᖏᑉᐸᑕ ᖁᐊᖑᔪᒧᑦ, ᑖᓐᓇ ᓴᓇᔭᐅᓯᒪᔪᖅ 
ᐊᐅᓚᔾᔭᒍᓐᓇᕐᒪᑦ, ᖁᕝᕙᕆᐊᕐᓗᓂᓘᓐᓃᑦ, ᐅᕝᕙᓘᓐᓃᑦ ᐃᓗᒻᒧᒡᓗᓂ. (ᑕᑯᒋᐊᕈᓐᓇᖅᐳᑎᑦ ᐅᕙᓂ 
Homeowner’s Guide to Permafrost in Nunavut ᑐᑭᓯᒋᐊᒃᑲᓐᓂᕈᒪᒍᕕᑦ)   

 
ᑐᑭᓯᒋᐊᒃᑲᓐᓂᕈᒪᒍᕕᑦ ᓄᓇᐅᑉ ᐃᑭᐊᖓᓂ ᕿᕿᔫᑉ ᒥᒃᓵᓄᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ, 
ᐅᕗᙵᕈᓐᓇᖅᐳᑎᑦ www.climatechangenunavut.ca/resources  
 
ᐊᑐᕆᐊᓖᑦ: 
 
ᕿᕿᔪᓕᐅᕐᓂᕐᒧᑦ: 

 1 ᐊᐅᒃᑕᔫᒥᒃ ᐃᓗᒻᒧᑦ ᑕᑯᓐᓇᕐᓗᓂ - ᐊᐅᕐᑕᔫᖑᓗᓂ ᐃᓯᒐᐅᔭᕐᓄᑦ ᐴᖅ, ᐊᐅᒃᑕᔫᖑᓪᓗᓂ 
ᓂᕐᕆᖅᓗᑯᓄᑦ, ᐊᒥᐊᒃᑯᓄᑦ ᐴᒃᓴᐃᑦ, ᐅᕝᕙᓘᓐᓃᑦ ᐊᖏᔪᖅ ᐆᑦᑎᓯᕐᔪᐊᖅ (ᐊᖏᓂᖃᓪᓗᐊᕐᓗᓂ 9”x13”-ᒥᒃ) 

 ᑭᑉᐹᕆᒃᑑᑎᑦ ᓂᓚᐃᑦ – 1 ᓵᑦᑐᖅ ᐆᑦᑎᓯ, ᐊᖏᓂᖃᓪᓗᐊᕐᓗᓂ 12 
 Lᓄᓇᓕᖕᓂᙶᖅᑐᖅ ᐃᔾᔪᖅ ᐅᕝᕙᓘᓐᓃᑦ ᓯᐅᕋᖅ – ᓈᒻᒪᓪᓗᐊᕐᓗᓂ ᓇᑉᐸᕈᖅᓗᒋᑦ ᐊᑐᓂᑦ ᐴᑦ  
 ᐃᒪᖅ – ᐃᕐᖑᓰᒃ 2  

 
 
ᐃᒡᓗᖑᐊᓕᐅᕈᑎᒃᓴᑦ: 

 ᑯᒃᑭᖐᔭᐅᑎᑦ ᐅᕝᕙᓘᓐᓃᑦ ᕿᔪᐃᑦ ᑐᐊᑦᑐᑦ ᑕᑭᔪᑯᑖᑦ 
 ᓴᓇᕈᓘᔭᒐᒃᓴᖅ ᒪᕋᐅᔮᖅᑐᖅ 
 ᕿᔪᐊᕐᔪᕋᓛᑦ ᐃᐳᒋᔭᐅᕙᒃᑐᑦ 
 ᕿᑐᑦᑐᑦ ᐅᕝᕙᓘᓐᓃᑦ ᐸᐃᑉᐹᖅ 
 ᓂᐱᐅᑎ ᕿᓪᓕᖅᑕᖅ 
 ᓂᐱᐅᑎ ᐃᒪᖅ 
 ᑭᔾᔭᐅᑎ 
 ᐊᓯᖏᓪᓗ ᐊᑐᕈᓐᓇᖅᑐᑦ ᐃᓕᓐᓂᐊᕐᕕᐅᑉ ᐃᓗᐊᓃᑦᑐᑦ ᓲᕐᓗ ᖃᓪᓗᓈᖅᑕᖅ, ᐅᕿᑦᑐᔮᖅ, ᓱᐴᖅᑑᑎᒧᑦ 

ᓴᓗᒻᒪᖅᓴᐅᑎ, ᐅᕝᕙᓘᓐᓃᑦ ᓵᑦᑐᖅ ᐊᒃᖢᓇᐅᔭᖅ 
 
ᐱᕙᒌᔭᐃᓂᖅ ᓄᓇᐅᑉ ᐃᑭᐊᖓᓂ ᖁᐊᕐᒥᒃ: 
 
* ᓴᓇᕙᒌᕐᓗᒍ ᖁᐊᖑᓂᐊᖅᑐᖅ ᓄᓇᐅᑉ ᐃᑭᐊᖓᒍᑦ ᐅᓪᓗᕐᒥᒃ ᓯᕗᓂᐊᒍᑦ ᐱᓕᕆᐊᕆᓚᐅᖏᓐᓂᔅᓯᓐᓂ. 
ᕿᕿᓕᖅᑎᑕᑦ ᖁᐊᖑᑏᓐᓇᕐᓗᒍ (ᖁᐊᖃᐅᒻᒥ ᐅᕝᕙᓘᓐᓃᑦ ᓯᓚᒥ) ᓴᖅᑭᑕᐃᓐᓇᕐᓗᒍ ᑭᓯᐊᓂ ᐱᓕᕆᐊᖑᑎᓕᕈᕕᐅᒃ.  

1. ᑯᕕᓯᓗᑎᑦ 2/3-ᐆᒃᑐᕋᐅᑦ ᐃᕐᖑᓯᕐᒥ ᐃᔾᔪᕐᒥᒃ ᐆᒃᓴᕕᑦ ᐃᓗᐊᓄᑦ  
2. ᐃᒪᕐᒥᒃ ᐃᓚᓗᒍ ᓴᕋᓕᖅᑎᑐᐃᓐᓴᕐᓗᒍ. ᐃᖑᓚᕐᓗᒍ.  
3. ᖁᐊᖅᓯᐊᕆᓗᒍ ᐅᓐᓄᐊᓕᒫᖅ (ᖃᔅᓯᒐᓴᖕᓂᒃ ᐃᑲᕐᕋᓂᒃ).  
4. ᑭᑉᐹᕆᒃᑑᑎᑦ ᒥᑭᑦᑐᑦ ᓂᓚᐃᑦ ᐃᓕᓗᒋᑦ ᕐᑳᖓᓄᑦ (ᐃᔾᔪᐊᕆᐊᖅᓗᒋᑦ ᓯᑯᒐᓛᑦ). 
5. ᐃᓚᓕᐅᑎᖢᒍ ᐊᒥᐊᒃᑯᐃᑦ 1/3-ᓗᐊᖑᓗᒍ ᒪᓴᒃᓯᒪᔪᖅ ᐃᔾᔪᖅ. 
6. ᖁᐊᖅᓯᐊᕆᓗᒍ ᕿᓚᒻᒥᐅᓛᖓ ᐃᑲᕐᕋᓄᑦ ᐱᖓᓱᓄᑦ 3-ᓄᑦ. 

 
 
ᐋᖅᑭᒃᓯᒪᔪᖅ 1 – ᓄᓇᐅᑉ ᐃᑭᐊᖓᓂ ᕿᕿᔪᖅ ᑭᑉᐹᕆᒃᑑᑉ ᐃᓗᐊᓂ ᐃᒡᓗᖑᐊᓕᐅᕐᕕᒃᓴᐅᓕᕐᓯᒪᔪᖅ 

 
 
ᖃᓄᐃᓕᐅᕈᓯᖓ: 

1. ᐊᕕᒃᑐᕐᓗᒋᑦ ᐃᓕᓐᓂᐊᖅᑎᑦ ᐱᓕᕆᖃᑎᒌᒃᓱᕐᓗᒋᑦ (ᐅᑯᓄᖓ 2-4, ᒪᓕᒡᓗᒋᑦ ᐊᒥᓲᓂᖏᑦ ᐃᓕᓐᓂᐊᖅᑎᑦ). 
ᐊᑐᓂᑦ ᐱᓕᕆᖃᑎᒌᑦ ᐱᔭᒃᓴᖃᕐᓗᑎᒃ ᐃᒡᓗᙳᐊᑦᑎᐊᔭᐅᓂᖅᐹᒥᒃ ᐋᖅᑭᒃᓯᒋᐊᖁᓗᒋᑦ ᐊᑐᒐᒃᓴᐅᔪᓂᒃ 

ᐊᑐᕐᓗᑎᒃ. ᓴᓇᔭᖏᑦ ᓈᒻᒪᒋᐊᖃᕐᖢᑎᒃ ᕿᕿᓂᖃᖅᑐᒧᑦ ᑕᕝᕙᓂ ᐴᖅᓯᒪᔪᒥ, ᑕᐃᒪᐃᓐᓂᖓᓄᑦ, 
ᐊᖏᓂᖏᑦ ᓈᒻᒪᒋᐊᖃᖅᐳᑦ ᑖᔅᓱᒧᖓ.  

2. ᑐᓐᓂᖅᓴᕐᓗᒋᑦ ᐃᒡᓗᙳᐊᓕᐊᒃᓴᖏᓐᓂᒃ ᐊᑐᓂᑦ ᑲᑐᔾᔨᓂᐊᖅᑐᑦ. ᐊᑐᕋᓐᓇᖅᑕᖏᑦ ᐊᒥᓲᓗᐊᖏᑉᐸᑕ 
ᐱᐅᓂᖅᓴᐅᓇᔭᖅᐳᖅ ᖃᓄᖅᑑᕈᓐᓴᕐᕕᖃᒃᑲᓐᓂᖁᓪᓗᒋᑦ ᐊᖏᔫᑕᐅᓂᖅᓴᐅᒃᐸᑕ ᐃᓕᓐᓂᐊᖅᑎᑦ.  

3. ᐊᑐᓂᑦ ᑲᑐᔾᔨᔪᑦ ᐃᒡᓗᙳᐊᓕᐅᕐᓗᑎᒃ, ᐃᓱᒪᒋᓗᓂᔾᔪᒃ ᖃᓄᐃᓕᖓᖑᐊᖅᑐᓕᐅᕐᓂᖏᑦ, ᐊᒻᒪᓗ ᖃᓄᖅ 
ᐋᖅᑭᒃᓯᒪᓂᐊᕐᒪᖔᕐᒥᔾᔪᒃ ᑕᕝᕗᖓ ᕿᕿᔪᒧᑦ ᓄᓇᐅᑉ ᐃᑭᐊᖓᓂ (ᑕᑯᓗᒍ ᓇᓗᓇᐃᕈᑦ (C)-ᒥ 
ᑐᙵᕕᒋᔭᖓᓄᑦ ᐋᖅᑭᒃᓯᒪᔪᖅ). ᐊᑲᐅᓇᔭᑐᐃᓐᓇᕆᐊᓕᒃ ᓄᖅᑲᕆᐊᖃᕐᕕᖃᕐᓗᑎᒃ ᓴᓇᔭᒥᓄᑦ 
ᐃᒡᓗᙳᐊᓄᑦ. 

4. ᑖᒃᑯᐊ ᐃᒡᓗᙳᐊᓕᐊᖏᑦ ᐋᖅᑭᒡᓗᒋᑦ ᕿᕿᔪᒧᑦ. ᐊᑐᕐᓗᑎᒃ ᓄᔭᕐᒧᑦ ᐸᓂᖅᓰᔾᔪᑎᒥᒃ ᓱᐴᖅᑐᒥᒃ 
“ᐊᐅᒃᑐᑦᑎᓇᓱᓕᕈᑎᒃ” ᖁᐊᕐᒥᒃ ᓄᓇᐅᑉ ᐃᑭᐊᖓᓃᑦᑐᒥᒃ. ᐊᑐᖅᑕᐅᔪᓐᓇᕐᒥᔪᖅ, ᑖᓐᓇ ᕿᕿᔪᖅ ᓄᓇᐅᑉ 
ᐊᑖᓂ ᖃᔅᓯᒐᓴᖕᓂᒃ ᐃᑲᕐᕋᓂᒃ ᐊᐅᒐᓱᒍᓐᓇᕐᒪᑦ. ᐅᔾᔨᖅᑐᑦᑎᐊᕐᓗᒍ: ᐊᑐᕐᓗᓂ ᓄᔭᕐᒧᑦ ᐸᓂᖅᓴᐅᑎᒥᒃ 
ᐊᐅᒃᑎᑦᑎᓇᓱᐊᕐᓂᕐᒧᑦ ᕿᕿᔪᒥᒃ ᐃᓕᓴᐃᔨᒧᑦ ᑲᒪᒋᔭᐅᑦᑎᐊᕆᐊᖃᖅᐳᖅ ᖁᐊᕐᓵᖅᓇᕈᓐᓇᕐᓂᖓᓄᑦ 
ᐆᒻᒪᖅᑯᑎᓕᖕᒥᒃ ᐊᑐᕐᓂᐊᕐᓗᓂ ᐃᒪᐅᑉ ᖃᓂᒋᔭᖓᓂ. 

5. ᖃᐅᔨᒪᔭᕆᐊᓕᒃ ᖃᓄᐃᓐᓇᔭᕐᒪᖔᑦ ᕿᕿᔪᖅ ᓄᓇᐅᑉ ᐊᑖᓂ ᐊᐅᒃᐸᓪᓕᐊᓕᖅᐸᑦ.  
 
 
ᐋᖅᑭᒃᓯᒪᔪᖅ 2 – ᐃᓕᓐᓂᐊᖅᑎᑦ ᐃᒡᓗᙳᐊᓕᐅᖅᑐᑦ ᖃᐅᔨᓴᕈᑎᒃᓴᒥᖕᓂᒃ ᓄᓇᐅᑉ ᐃᑭᐊᖓᓂ ᕿᕿᔫᑉ ᕐᑳᖓᓂ. 

 
 
 
ᐋᖅᑭᒃᓯᒪᔪᖅ 3 – ᐲᔭᐃᔪᑦ ᐃᒡᓗᙳᐊᓂᒃ ᐊᐅᒃᓯᒪᓕᖅᑐᒥᑦ ᓄᓇᐅᑉ ᐃᑭᐊᖃᓂ ᕿᕿᔪᕕᓂᕐᒥᑦ. ᐅᔾᔨᕆᓗᒍ 
“ᐃᒪᖅᓱᒃ” ᑕᕝᕙᓂ, ᐊᒻᒪ ᐃᓗᑐᓂᐅᓕᖅᑐᑦ ᒪᓂᕋᖅᒥ ᓂᓚᐃᑦ ᐃᓂᒋᓚᐅᖅᑕᖏᑦ ᐊᐅᒃᑲᒥ.  

 Permafrost Thaw Activity  
 

 
 
 
ᐅᖃᐅᓯᐅᓕᖅᐸᑦ ᐊᐱᖅᑯᑏᑦ 
 

 ᖃᓄᐃᓕᓚᐅᖅᐸ ᕐᑳᖓ ᓄᓇᐅᑉ ᖁᐊᖑᔪᖅ ᐊᐅᖕᒪᑦ? ᖃᐃᓕᕈᑕᐅᓇᔭᖅᐸ ᕿᕿᔫᑉ ᓄᓇᖓᓄᑦ, ᐱᕈᖅᑐᓄᑦ, 
ᐊᒻᒪ ᓂᕐᔪᑎᓄᑦ? 

 ᖃᓄᕐᓕ ᐱᔪᓐᓇᕋᔭᖅᐱᑦ ᐃᒡᓗᐃᑦ ᖃᓄᐃᓕᑦᑕᐃᓕᒪᑎᓐᓇᓱᒡᓗᒋᑦ ᓄᓇᐅᑉ ᐃᑭᐊᖓᓂ ᕿᕿᔪᖅ 
ᐊᐅᒃᑐᐊᓘᒃᐸᑦ?  

 ᖃᓄᕐᓕ ᐃᒡᓗᓕᐅᕋᔭᓕᖅᐱᑦ ᐊᔾᔨᒋᙱᑎᒋᓗᒍ ᑭᖑᓪᓕᕐᒥ?  
 ᓄᓇᐅᑉ ᐃᑭᐊᖓᓂ ᕿᕿᔪᖅ ᓄᓇᖑᕐᓯᒪᖕᒪᑦ ᐱᕈᖅᑐᑐᖃᕕᓂᕐᓂᑦ ᑲᑎᙵᔪᓂᑦ, ᐊᒻᒪᑦᑕᐅᖅ ᐃᑭᔭᑦᑐᒥᒃ 

ᑕᑯᒃᓴᐅᖏᑦᑐᒥᒃ ᐱᑕᖃᐅᕆᓪᓗᓂ. ᖃᓄᐃᑐᐃᓐᓇᕆᐊᖃᖅᐸᑦ ᑕᒪᒃᑯᐊ ᐱᕈᖅᑐᓂᙶᖅᓯᒪᔪᑦ 
ᓂᐅᖅᑲᖅᑕᑦᑎᓐᓃᑦᑐᑦ ᐱᑕᖃᓗᐊᓕᖅᐸᑕ ᓄᓇᐅᑉ ᐃᑭᐊᖓᓃᑦᑐᖅ ᓂᓛᒃ ᐊᐅᒃᑐᐊᓘᒃᐸᑦ?  
 

 
 
ᑐᑭᓯᒋᐊᒃᑲᓐᓂᕐᕕᒃᓴᐃᑦ 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᐊᒻᒪ ᖃᐅᔨᒋᐊᒃᑲᓐᓂᕐᕕᒃᓴᓂᒃ ᕿᓂᒃᑲᓐᓂᕈᒪᒍᕕᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ 
ᐅᕗᙵᕈᓐᓇᖅᐳᑎᑦ ᖃᕋᓴᐅᔭᒃᑯᑦ: www.climatechangenunavut.ca/resources 
 
ᐅᑯᐊᖑᔪᓐᓇᕐᒥᔪᑦ ᖃᐅᔨᕝᕕᒃᓴᐃᑦ ᐊᔾᔨᒌᖏᑦᑐᑦ ᓄᓇᐅᑉ ᐃᑭᐊᖓᓂ ᕿᕿᔫᑉ ᑕᑯᔭᒃᓴᐅᑎᑕᐅᓂᖏᑦ:  
 

1) ᓄᓇᐅᑉ ᐃᑭᐊᖓᓂ ᕿᕿᔪᓕᕆᓂᖅ ᑭᑉᐹᕆᒃᑑᑉ ᐃᓗᐊᓂ. ᑖᓐᓇ ᐅᓪᓗᓄᑦ ᐊᑕᐅᓯᐅᖏᑦᑐᓄᑦ 
ᐱᖠᕆᐊᒃᓴᖅ ᐅᓂᒃᑲᐅᓯᐅᕙᓪᓕᐊᑦᑎᐊᕐᖢᓂ, ᑭᓯᐊᓂ ᐊᑐᒐᒃᓴᒃᑲᓐᓂᖃᕆᐊᖃᑐᐃᓐᓇᕆᐊᓕᒃ. ᐱᐅᓇᔭᖅᑐᖅ 
ᐃᓕᓐᓂᐊᕐᕕᒡᔪᐊᒥ ᐊᖏᓛᓄᑦ ᐃᓕᓐᓂᐊᖅᑎᓄᑦ, ᖁᕝᕙᓯᖕᓂᓕᖕᓄᑦ 11-12. ᐃᓕᓐᓂᐊᖅᑎᑦ 
ᐅᖃᓕᒫᓇᓚᐅᕐᓗᑎᒃ ᓄᓇᐅᑉ ᐃᑭᐊᖓᓂ ᕿᕿᔫᑉ ᑐᙵᕕᒋᔭᐅᓂᖓᓂᒃ ᐅᑭᐅᖅᑕᖅᑐᒥ 
ᓴᓇᓕᑕᐅᓐᓇᕐᓗᑎᒃ ᐃᒪᐃᓕᖓᓇᔭᕐᓂᖓᓂᒃ ᕿᕿᔫᑉ ᐋᖅᑭᒃᓯᒪᓂᖓᓂᒃ ᐊᓯᔾᔨᖅᐸᓪᓕᐊᓂᖓᓂᒡᓗ 
ᓇᓗᓇᐃᔭᕐᓗᑎᒃ ᖃᓄᐃᓕᖓᓇᔭᕐᒪᖔᑦ ᐊᓯᔾᔨᓕᕐᓂᖓ.  
http://www.uniteusforclimate.org/pdf/UniteUs_910_PermafrostInABox.pdf 
 

2) ᓄᓇᐅᑉ ᐃᑭᐊᖓᒍᑦ ᕿᕿᔪᓕᐅᕐᓂᖅ – “ᕿᖅᓱᖅᑎᕆᓂᖅ ᐊᐅᓰᓂᕐᓗ.” ᑖᓐᓇ ᖃᐅᔨᓴᕈᑕᐅᕗᖅ ᕿᕿᔪᒥᒃ 
ᓄᓇᐅᑉ ᐃᑭᐊᖓᓂ ᐊᓯᔾᔨᖅᐸᒃᑐᒥᒃ, ᓲᕐᓗ ᕿᕿᓕᖅᑎᓚᐅᕐᓗᒍ ᐊᐅᒃᑎᓕᕐᓗᒍ, ᐊᒻᒪ ᐅᖃᐅᓯᕆᓗᒍ ᖃᓄᖅ 
ᐃᒪᐃᖅᐸᓪᓕᐊᔪᖅ ᐊᓯᔾᔩᕙᖕᒪᖔᑦ ᖃᓄᐃᓕᕈᑕᐅᕙᖕᒪᖔᓪᓗ ᐊᓯᔾᔨᕌᖓᑦ. ᐱᐅᓇᔭᖅᑐᖅ ᓱᕈᓯᓛᖑᓂᕐᓴᓄᑦ 
ᐃᓕᓐᓂᐊᖅᑐᓄᑦ, ᐃᓕᓐᓂᐊᕐᕕᐅᑉ ᐃᓗᐊᓂ ᐱᓕᕆᐊᕆᓗᒍ.  

http://www.blm.gov/ak/st/en/res/education/akcold_desert/akcolddesert_classroom.html 

ᓇᓗᓇᐃᕈᑦ A 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᒋᐊᕈᑕᐅᔪᑦ 

 
ᓯᓚᐅᑉ ᐅᔅᓯᒃᓯᓕᕐᓂᖓ 
 
ᖃᓄᐃᓲᖑᕙ ᓄᓇᓯᐅᑎ ᕿᑲᖅᖢᓂ ᓯᕿᓐᓂᑦᑎᐊᖅᑐᒥ? ᐅᖅᑰᓯᔪᐊᓘᔭᑦᑐᖅ ᐃᓗᐊ. ᓲᖅᓗᑦᑕᐅᖅ 
ᐱᕈᖅᓰᕕᖕᒥ. ᖃᓄᖅ ᖃᐅᔨᒪᑎᒋᕕᒋᑦ ᐱᕈᖅᓰᕝᕖᑦ ᖃᓄᕐᓗ ᐊᐅᓚᕙᖕᒪᖔᑕ?  
 
ᑕᕝᕙ ᐱᕈᖅᓰᕝᕕᒃ ᐆᒃᑑᑎᑦᑎᐊᕙᐅᕗᖅ ᖃᓄᖅ ᐱᕈᖅᓰᕕᐊᑉ ᐊᒃᑐᐃᓂᖓ ᐊᒃᑑᑎᓂᖃᕐᒪᖔᑦ. ᑕᒪᓐᓇ 
ᓯᕿᓂᐅᑉ ᖃᐅᒪᖅᑭᓂᖓ ᐃᓯᖅᖢᓂ ᐃᒐᓛᒃᑯᑦ ᐊᓕᒍᒃᑯᑦ. ᑕᒪᕐᒥᑲᓴᑦᑎᐊᖅ ᓯᕿᓂᐅᑉ ᐆᓇᕐᓂᖓ 
ᕿᑲᓕᓲᖑᕗᖅ ᐱᕈᖅᓰᕝᕕᐅᑉ ᐃᓗᐊᓂ. ᑕᐃᒪᓐᓇ ᐱᕈᖅᓰᕕᐅᑉ ᐃᓗᐊ ᐅᖅᑰᓂᖅᓴᐅᓕᓲᖑᕗᖅ ᓯᓚᒥᑦ, 
ᐃᕈᖅᓯᐊᑦ ᐱᕈᑦᑎᐊᕈᓐᓇᖁᓪᓗᒋᑦ. ᐅᖅᑰᔪᖅ ᑕᒪᓐᓇ ᑕᒪᒃᑭᕐᓗᓂ ᐊᓂᐊᔪᓐᓇᖏᒻᒪᑦ ᐊᓕᒍᒃᑯᑦ, ᑭᓯᐊᓂ 
ᑕᒪᕐᒥᑲᓴᒃ ᐃᓗᐊᓃᖏᓐᓇᓕᓲᖑᕗᖅ ᐆᓇᔪᒃᑐᖅ.  
 
ᐊᔾᔨᐸᓗᐊᑦᑕᐅᖅ, ᑕᒪᓐᓇ ᓄᓇᕐᔪᐊᑉ ᐊᓂᖅᓂᖃᕐᓇᕐᓂᖓ ᑕᐃᒪᓐᓇᑦᑕᐅᖅ ᐱᒋᕗᖅ ᐱᕈᖅᓰᕕᒃᑎᑐᑦ. 
ᑕᒪᓐᓇ ᐅᖃᐅᓯᐅᔪᓐᓇᖅᐹ ᖃᓄᖅ ᓯᓚ ᐅᔅᓯᒃᓯᓕᕐᒪᖔᑦ ᓄᓇᕐᔪᐊᒥ?  

1) ᓯᕿᓂᐅᑉ ᖃᐅᒻᒪᖅᕿᑎᑦᑎᓂᖓ ᓄᓇᕐᔪᐊᒧᑦ ᑎᑭᐅᑎᒃᐸᑦ – ᖃᐅᒪᓂᖓ ᑲᔪᓯᓗᓂ 
ᐊᓂᕐᓂᖃᖅᓇᖅᑐᒃᑯᑦ ᐆᓇᖅᓯᑎᓪᓗᓂᐅᒃ ᓄᓇᕐᔪᐊᖅ. 

2) ᐃᓚᖓ ᓯᕿᓂᕐᒧᑦ ᖃᐅᒪᔪᖅ (ᓯᕿᓂᐅᑉ ᐆᑖᕐᓇᕐᓂᖓ) ᐅᑎᕐᔭᒃᖢᓂ ᓄᓇᒧᑦ ᓯᓚᒧᓪᓗ. 
3) ᑕᒪᕐᒥᐸᓗᒃ ᓯᕿᓂᐅᑉ ᖃᐅᒻᒪᖅᑭᓐᓇᕐᓂᖓ (ᐆᑖᕐᓇᖅᑐᖅ) ᐳᓚᐅᖅᐸᒃᐳᖅ ᓄᓇᐅᑉ ᕐᑳᖓᓄᑦ.  
4) ᐊᒻᒪᐃᓛᒃ, ᐃᓚᖓ ᓯᕿᓂᕐᒥᙶᖅᑐᖅ ᐅᑎᕐᔭᒃᑭᓪᓗᓂ ᐊᓂᕐᓂᖃᕐᓇᖅᑐᒃᑯᑦ ᓯᓚᐃᓐᓇᕐᒧᑦ 

ᐊᓂᕐᓂᖃᕐᓇᖏᑦᑐᒧᑦ. 
5) ᑭᓯᐊᓂᓕ, ᐊᓂᕐᓂᖃᕐᓇᕐᓂᖓ ᕿᒪᐃᕝᕕᐅᒋᓪᓗᓂ ᐆᓇᕐᓂᖓᓂᒃ, ᐃᑲᔪᑎᖃᖅᐸᒃᑐᒥᒃ 

ᐅᖅᑰᓂᕐᒧᑦ (ᐅᖅᑰᓯᓂᖓ ᓈᒻᒪᒃᓯᓪᓗᓂ ᐃᓅᓯᖃᕐᓂᕐᒧᑦ ᓄᓇᒥ). 

ᖃᓄᐃᓐᓇᔭᖅᐸᓕ ᐆᓇᔪᒃᑐᖅ ᐊᖏᓂᕐᓴᐅᓐᓂᖅᐸᑦ ᑕᒫᓃᖏᓐᓇᓕᖅᑐᖅ ᓄᓇᕐᔪᐊᒥ?  
ᑕᒪᕐᒥᑦᑎᐊᖅ ᐅᖅᑰᓂᖓ ᓄᓇᕐᔪᐊᑉ ᐆᓇᖅᓯᒃᑲᓐᓂᕐᓗᓂ. 

 
ᓯᓚᐅᑉ ᐅᔅᓯᒃᓯᕙᓪᓕᐊᓂᖓᓂ ᐳᔪᖅᑐᑦ ᐊᓂᕐᓂᖃᕐᕕᑦᑎᓐᓃᑦᑐᑦ 
 
ᑕᒪᓐᓇ ᑕᑯᒃᓴᐅᖏᑦᑐᖅ ᐳᔪᕐᓗᒃ ᐊᓂᕐᓂᖃᕐᕕᑦᑎᓐᓃᑦᑐᖅ ᓄᓇᕐᔪᐊᒥ ᐱᒋᐊᖅᓯᒪᕗᖅ ᐅᔅᓯᒃᓯᓯᒪᓂᐅᔪᖅ 
ᐊᓂᕐᓂᖃᕐᕕᑦᑎᓐᓂᑦ ᐊᒻᒪ ᐳᔪᕐᓗᖕᓂᑦ ᑕᑯᒃᓴᐅᖏᑦᑐᓂᑦ. ᐳᔪᕐᓗᐃᑦ ᑕᑯᒃᓴᐅᖏᑦᑐᑦ ᐃᒪᐃᑦᑑᕗᑦ ᓲᕐᓗ 
ᐳᔪᕐᓗᒃ ᐃᓯᕐᓗᒃ ᑕᑯᒃᓴᐅᖏᑦᑐᖅ ᐅᕝᕙᓘᓐᓃᑦ (CO2), ᐅᕝᕙᓘᓐᓃᑦ ᐃᑭᔭᑦᑐᒥᒃ. ᑕᒪᒃᑯᓂᖓ ᐳᔪᕐᓗᖕᓂᒃ 
ᐃᓯᕐᓗᖕᓂᒃ ᐱᑕᖃᕆᐊᖃᖅᐳᖅ ᓄᓇᕐᔪᐊᖅ ᐅᕐᑰᔪᓐᓇᖁᓪᓗᒍ ᐃᓅᕝᕕᐅᔪᓐᓇᕐᓂᐊᕐᒪᑦ, ᑭᓯᐊᓂ 
ᐱᑕᖃᓗᐊᓕᖅᐸᑦ ᐳᔪᕐᓗᖕᓂᒃ ᐃᓯᕐᓗᖕᓂᒃ ᐊᓂᕐᓂᖃᕐᕕᒋᔭᑦᑎᓐᓂ, ᑕᑯᓕᕋᔭᖅᐳᒍᑦ ᓄᓇᕐᔪᐊᑉ 
ᐊᓯᔾᔨᖅᐸᓪᓕᐊᓕᕐᓂᖓᓂᒃ.  
 
ᑭᓲᕙᑦ ᑕᐃᒪ ᓯᓚᕐᔪᐊᑉ ᐅᔅᓯᒃᓯᓕᕈᑎᖏᑦ ᐃᓯᕐᓗᐃᑦ? 
ᐱᑕᖃᖅᖢᓂ ᓄᓇᒥᙶᕐᑐᓂᒃ ᐊᒻᒪ ᐃᓄᖕᒧᑦ ᓴᖅᑭᑎᑕᓂᒃ: 

- ᓄᓇᒥᙶᖅᑐᑦ  ᓇᐹᖅᑐᑦ ᐃᑭᑦᑐᑦ, ᑭᙶᓗᖕᒥᑦ ᐊᐅᒫᓗᖕᒥᒃ ᓱᐱᔪᖅ, ᐃᒻᒧᒃᓯᐅᒐᖅ 

(ᓴᕿᑦᑎᕙᒃᑐᑦ ᐃᑭᔭᑦᑐᒥᒃ) 
- ᐃᓄᖕᓂᙶᖅᑐᑦ  ᐅᖅᓱᐊᓗᖕᓂᒃ ᐊᑐᕐᓂᕐᒧᑦ – ᐊᖁᖃᑦᑕᕐᓂᕐᒧᑦ ᓄᓇᓯᐅᑎᓂᒃ, 

ᖃᖓᑕᓲᒃᑰᖃᑦᑕᕐᓂᕐᒧᑦ, ᓇᐹᖅᑐᐃᔭᐃᓂᖅ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᖅᑕᐅᔪᑦ 
 
ᖃᓄᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᖃᓄᖅ ᐊᒃᑐᐃᕙ ᐃᓕᖕᓂᒃ? ᐃᓱᒪᒋᔭᒃᓴᑦ:  

- ᐊᖑᓇᓱᖕᓇᖅᓯᔭᕌᖓᑦ 
- ᓯᑰᑉ ᖃᓄᐃᓐᓂᕆᓕᖅᑕᖓ 

- ᐅᒥᐊᕐᔪᐊᒃᑯᑦ ᐅᓯᑲᖅᑕᕐᓂᖅᓴᐅᓕᖅᐸᑕ 

- ᐊᔾᔨᒋᙱᑕᖏᑦ ᐱᕈᖅᑐᑦ ᓂᕐᔪᑏᓪᓗ ᐱᑕᖃᓕᖅᐸᑕ – ᑕᑯᕙᓕᕐᓗᑎᒃ ᐱᕈᖅᑐᓂᒃ ᑕᒫᓂ 
ᐱᑕᖃᖅᐸᖕᓂᖏᑦᑐᓂᒃ 

ᓱᖏᐅᔾᔨᓂᖅ 
 
ᖃᓄᐃᓕᐅᕈᓐᓇᕐᕕᖃᖅᐱᑕ ᑭᓱᓂᒃ ᓱᖏᐅᑎᕙᓪᓕᐊᓂᕐᒧᑦ ᐊᓯᔾᔨᖅᑐᒧᑦ ᐊᕙᑎᑦᑎᓐᓄᑦ? 
ᖃᓄᐃᓕᐅᕈᓐᓇᖅᐱᑕ ᖃᐅᑕᒫᑦ ᐃᓅᓂᕆᕙᒃᑕᑦᑎᓐᓂ ᐃᓅᓇᓱᐊᓕᕈᑦᑕ ᐊᓯᔾᔨᕐᓯᒪᓕᖅᑐᒥ ᓯᓚᐅᑉ 
ᐊᓯᔾᔨᕐᓂᖓᓄᑦ? ᐃᓱᒪᒋᓗᒋᑦ ᐃᒡᓗᒋᔭᕗᑦ, ᖃᓄᐃᓕᐅᕐᓂᕆᕙᒃᑕᕗᑦ ᐅᑭᐅᒃᑯᑦ, ᖃᓄᐃᓐᓇᔭᖅᐸᓕ ᓯᑯ 
ᐊᓯᔾᔨᖅᐸᑦ, ᐊᓯᖏᓪᓗ.  

- ᓄᓇᓕᖕᓂ ᐋᖅᑭᒃᓯᓇᓱᓕᕐᓂᖅ ᓄᓇᐅᑉ ᐃᑭᐊᖓᓂ ᕿᕿᔪᖅ ᐊᐅᓕᖅᑎᓪᓗᒍ 
- ᐊᖑᓇᓱᒃᑏᑦ ᐅᓗᕆᐊᓇᖏᓐᓂᕐᓴᒥᒃ, ᐊᑐᒐᒃᓴᐅᖕᒥᔪᒥᒃ ᐊᖑᓇᓱᖕᓂᕐᒧᑦ ᐃᓂᑖᕋᓱᒡᓗᑎᒃ 
- ᐱᕙᒌᔭᖅᓯᒪᓂᖅ ᐊᓯᔾᔨᖅᑕᓗᐊᕐᓂᖓᓄᑦ ᓯᓚ, ᐱᓗᐊᖅᑐᒥᒃ ᓅᓯᒪᓗᓂ 
- ᓄᑖᓂᒃ ᓴᓇᐅᓯᖅᑖᕐᓗᑎᒃ ᐃᒡᓗᓂᒃ ᐊᒻᒪ ᒪᑭᑕᐃᓐᓇᕈᓐᓇᖅᑐᓕᐅᖅᐸᓕᕐᓗᑎᒃ 

 
ᐱᐅᓯᒋᐊᕐᓯᓇᓱᐊᕐᓂᖅ  
 
ᑭᓲᕙᑦ ᐊᑐᕈᓐᓇᕋᔭᖅᑕᕗᑦ ᒥᒃᖠᒋᐊᖅᔫᒥᑎᑦᑎᓇᓱᐊᕐᓂᕐᒧᑦ ᐃᓯᕐᓗᖕᒥᒃ ᐳᔪᕐᓗᖕᒥᒃ ᓯᓚᒧᐊᖅᐸᓪᓕᐊᕙᒃᑐᒥᒃ 
ᐊᕙᑎᑦᑎᓐᓄᑦ?  

- ᐅᖅᓱᐊᓗᖕᓂᒃ ᐊᑐᓗᐊᖏᓐᓂᖅᓴᐅᓗᑕ 
- ᐃᖏᕐᕋᔾᔪᑎᓂᒃ ᐊᑐᖏᓐᓂᕐᓴᐅᕙᒡᓗᑕ 
- ᐃᕿᐊᓱᑐᐃᓐᓇᖏᓐᓂᕐᓴᐅᓗᑕ 
- ᐊᑐᖅᐸᒡᓗᑕ ᐊᑐᒐᒃᓴᐅᔪᓐᓇᖅᑐᓂᒃ ᐆᒻᒪᖅᑯᑎᒋᔪᓐᓇᖅᑕᑦᑎᓐᓂᒃ, ᓲᕐᓗ ᓯᕿᓂᕐᒨᖅᑐᓂᒃ 

ᐊᐅᓚᐅᑎᓂᒃ 
- ᐊᑐᖃᑦᑕᕐᓗᑕ ᐆᒻᒪᖅᑯᑎᓂᒃ ᐊᑐᓗᐊᖏᑦᑐᓂᒃ ᓇᑲᓲᔭᕐᓂᒃ 

